പ്രസിഡന്‍റ് ജോസഫ് ആര്‍. ബൈഡന്‍ ജൂനിയര്‍ ഇന്ത്യന്‍ പ്രധാനമന്ത്രി നരേന്ദ്ര മോദിയുമായി നടത്തിയ സംഭാഷണം സംബന്ധിച്ച ഔദ്യോഗിക അറിയിപ്പ്

പ്രസിഡന്‍റ് ജോസഫ് ആര്‍. ബൈഡന്‍ ജൂനിയര്‍ ഇന്ത്യന്‍ പ്രധാനമന്ത്രി നരേന്ദ്ര മോദിയുമായി നടത്തിയ ടെലിഫോണ്‍ സംഭാഷണത്തില്‍ യുണൈറ്റഡ് സ്റ്റേറ്റ്സും ഇന്ത്യയും കോവിഡ്-19 മഹാമാരിക്കെതിരെയുള്ള പോരാട്ടത്തിൽ വിജയത്തിനായി ഒരുമിച്ച് പ്രവർത്തിക്കാനും കാലാവസ്ഥാവ്യതിയാന മേഖലയിലുള്ള പങ്കാളിത്തം പുതുക്കാനുമുള്ള പ്രതിബദ്ധത അറിയിച്ചു. 

ഇരു രാജ്യങ്ങളിലെയും ജനങ്ങള്‍ക്ക് ഗുണകരമാകുന്ന തരത്തില്‍ ആഗോള സമ്പദ്ഘടന പുനഃസൃഷ്ടിക്കാനും ആഗോള ഭീകരവാദമെന്ന വിപത്തിനെതിരെ ഇന്ത്യയോടൊന്നിച്ച്  നിൽക്കാനുമുള്ള പ്രതിബദ്ധത പ്രസിഡന്‍റ് ബൈഡന്‍ അറിയിച്ചു. 

സ്വതന്ത്ര ജലഗതാഗതത്തിനും ഭൂപ്രദേശ അഖണ്ഡതക്കും ക്വാഡ് സഖ്യകക്ഷി ബന്ധത്തിലൂടെ ശക്തമായ പ്രാദേശിക രൂപകല്‍പ്പനക്കും പിന്തുണ നൽകുന്നതുൾപ്പെടെ സ്വതന്ത്രവും സുതാര്യവുമായ ഇന്‍ഡോ-പസിഫിക് മേഖലക്കായി നടത്തിവരുന്ന അടുത്ത സഹകരണം തുടരാൻ ഇരു നേതാക്കളും സമ്മതിച്ചു. 

ലോകമെമ്പാടുമുള്ള ജനാധിപത്യ സ്ഥാപനങ്ങളെയും മാനദണ്ഡങ്ങളെയും സംരക്ഷിക്കാനുള്ള തന്‍റെ  ആഗ്രഹം അടിവരയിട്ടു പറഞ്ഞ പ്രസിഡന്‍റ്  ജനാധിപത്യ മൂല്യങ്ങളോടുള്ള  പ്രതിബദ്ധതയാണ് യു.എസ്.-ഇന്ത്യ ബന്ധത്തിന്‍റെ അടിത്തറയെന്ന് അഭിപ്രായപ്പെട്ടു. 

ബർമ്മയിൽ നിയമവാഴ്ചയും ജനാധിപത്യ പ്രക്രിയയും ഉയര്‍ത്തിപ്പിടിക്കേണ്ടതുണ്ടെന്ന് ഇരു നേതാക്കളും ഊന്നിപ്പറഞ്ഞു. 

ആഗോള വെല്ലുവിളികള്‍ നേരിടുന്നതില്‍ പരസ്പര സഹകരണത്തോടെ പ്രവര്‍ത്തിക്കാനും തങ്ങളുടെ ജനങ്ങള്‍ക്കും  രാജ്യങ്ങള്‍ക്കുമായി അമേരിക്കയും ഇന്ത്യയും ഒന്നിച്ചുനിന്ന് എന്തൊക്കെ നേടാമെന്നതിലേക്ക് ഉറ്റുനോക്കാനും ഇരു നേതാക്കളും സന്നദ്ധത അറിയിച്ചു. 

(unofficial translation)

